
Disgrifiad Swydd: Cymrawd Effaith GREAT

	Cyfadran/Cyfarwyddiaeth/Maes Gwasanaeth
	Meddygaeth, Iechyd a Gwyddor Bywyd
Seicoleg

	Teitl y Swydd:
	Cymrawd Effaith GREAT

	Adran/Pwnc:
	Seicoleg

	Cyflog:
	Gradd 08, £39,355 – £45,413 y flwyddyn (pro rata); y disgwyliad arferol yw y penodir yr ymgeisydd llwyddiannus ar waelod y raddfa.

	Oriau gwaith:
	21 awr yr wythnos (0.6% CALl)

	Nifer y swyddi:
	1

	Contract:
	Dyma swydd am dymor penodol o 5 Ionawr 2026 am chwe mis.

	Lleoliad:
	Bydd deiliad y swydd hon yn gweithio ar Gampws Parc Singleton



	Cyflwyniad
	Rydym am benodi Cymrawd Effaith GREAT i weithio fel aelod allweddol o Ganolfan GREAT (Gambling Research, Education and Treatment) yn yr Ysgol Seicoleg. Un o’r blaenoriaethau allweddol fydd dogfennu a chefnogi'r gwaith o ddatblygu Astudiaeth Achos Effaith REF ar niwed yn sgîl gamblo ymhlith cymuned Lluoedd Arfog y DU. Ariennir y swydd hon drwy ddyfarniad gan MEDR, Comisiwn Addysg Drydyddol ac Ymchwil Cymru.


	Gwybodaeth
	Rydym yn chwilio am unigolyn brwdfrydig a llawn cymhelliant sy'n gallu mynegi ei hun yn dda i arwain y broses o ddarparu tystiolaeth, archifo a datblygu ymhellach Astudiaeth Achos Effaith bosibl ar gyfer y REF. Bydd yr unigolyn yn ymuno â chymuned gynyddol o ymchwilwyr yng Nghanolfan GREAT (Gambling Research, Education and Treatment) sy'n ymchwilio i niwed sy'n gysylltiedig â gamblo o safbwynt amlddisgyblaethol.

Dyma rai o'r meysydd dan sylw:
1. Cwmpasu a mapio'r sylfaen dystiolaeth ar gyfer effaith ymchwil Canolfan GREAT i gyffredinrwydd niwed yn sgîl gamblo a dealltwriaeth o hynny, ac argaeledd ac addasrwydd cymorth a chefnogaeth ymhlith cymuned y Lluoedd Arfog.
2. Llunio bwrdd stori cyfres amser, gyda mewnbwn rhwydweithiau o randdeiliaid, llunwyr polisi, a'r rhai hynny sydd â phrofiad go iawn, o gynnydd, lledaenu ac effaith yr ymchwil i niwed yn sgîl gamblo yng nghymuned y Lluoedd Arfog.
3. Mapio cysylltiadau, gweithredwyr newid, a chynnydd yr ymchwil i ymwybyddiaeth o niwed yn sgîl gamblo yng nghymuned y Lluoedd Arfog (dadansoddiad rhwydwaith cymdeithasol).
4. Amlinellu, meintioli ac archifo'r sylfaen dystiolaeth ffurfiol sy'n sail i effaith yr ymchwil i niwed yn sgîl gamblo yng nghymuned y Lluoedd Arfog.
5. Nodi cryfderau a gwendidau'r daith effaith ymchwil hyd yma ac archwilio'r camau nesaf drwy ddigwyddiad hwyluso defnyddio gwybodaeth a fydd yn cynnwys nifer o randdeiliaid.
6. Paratoi erthyglau a rhaglenni ar gyfer y cyfryngau, a chyfrannu at y rheini, ynghylch niwed yn sgîl gamblo yn y lluoedd arfog a sicrhau proffil uchel ac effaith ar gyfer yr ymchwil i niwed yn sgîl gamblo yng nghymuned y Lluoedd Arfog. 


	Prif Ddiben y Swydd

	1. Bydd deiliad y swydd yn gweithio'n agos gyda chydweithwyr REF a'r Deoniaid Cysylltiol ar gyfer Ymchwil, Arloesi ac Effaith yn y Cyfadrannau i gwmpasu a mapio'r sylfaen dystiolaeth ar gyfer effaith ymchwil y grŵp ar niwed yn sgîl gamblo ymhlith cymuned Lluoedd Arfog y DU.
2. Cefnogi datblygu sylfaen dystiolaeth ar gyfer effaith ymchwil y grŵp ar gyffredinrwydd niwed yn sgîl gamblo, dealltwriaeth ohono a thriniaeth ar ei gyfer, ymhlith Lluoedd Arfog y DU.
3. Sefydlu a chynnal dull systematig o gipio, cofnodi a monitro effaith, rhwydweithiau a phwyntiau allweddol o ran ymgysylltu â rhanddeiliaid.
4. Llywio a chreu cofnodion cynhwysfawr o allbynnau a gwerthusiadau - bydd hyn yn cynnwys cyfrifoldeb am gysylltu â gwasanaethau proffesiynol ar y campws, cydweithwyr academaidd ac ymchwil i olrhain cynnydd y prosiect a llunio a lledaenu astudiaethau achos.
5. Bod yn bwynt cyswllt cyntaf ar gyfer rhaglen effaith Canolfan GREAT a gweithgareddau datblygu effaith eraill.
6. Sefydlu amserlen a mecanwaith ar gyfer cyfathrebu mewnol rheolaidd yng Nghanolfan GREAT a chyfathrebu rheolaidd ar draws y campws am gynnydd effaith, cyflawniadau ac enghreifftiau o arferion gorau a chyfleoedd eraill i gefnogi effaith.
7. Gwerthuso gweithgareddau ac allbynnau effaith Canolfan GREAT a chyfrannu at adroddiadau prosiectau.
8. Trefnu cyfarfodydd a lletygarwch, paratoi a dosbarthu agendâu a chofnodion cyfarfodydd, cynnal ac archebu cyflenwadau nwyddau swyddfa, ffeilio dogfennau papur ac ar-lein, llungopïo a gwaith gweinyddu cyffredinol y prosiect yn ôl yr angen.
9. Hyrwyddo lles ehangach y cyhoedd ym mhob gweithred, gan ymddwyn mewn ffordd sy'n briodol yn foesol, yn gyfreithiol ac yn gymdeithasol wrth ymdrin â rhanddeiliaid ac aelodau o dîm y prosiect a'r Brifysgol.
10. Nodi gwahaniaethau rhwng unigolion a/neu grwpiau buddiant sy'n rhan o'r prosiect, mynd i'r afael â'r gwahaniaethau hyn a'u datrys.
11. Llunio a chynnal amserlenni ar gyfer gweithgareddau a digwyddiadau'r prosiect, gan ystyried dibyniaethau ac anghenion adnoddau. 
12. Datblygu, cynnal a defnyddio prosesau rheoli ansawdd ar gyfer gweithgareddau ac allbynnau’r prosiect.
13. Rheoli rhanddeiliaid y prosiect, gan ystyried eu lefel o ddylanwad a'u buddiannau penodol


	Dyletswyddau Cyffredinol
	14. Cyfrannu'n llawn at bolisïau Galluogi Perfformiad ac Iaith Gymraeg y Brifysgol.
15. Hyrwyddo cydraddoldeb ac amrywiaeth mewn arferion gwaith a chynnal perthnasoedd gweithio cadarnhaol.
16. Arwain ar wella perfformiad iechyd a diogelwch yn barhaus drwy ddealltwriaeth gadarn o’r proffil risg a datblygu diwylliant iechyd a diogelwch cadarnhaol. 
17. Unrhyw ddyletswyddau eraill y mae'r Gyfadran/Gyfarwyddiaeth/ Maes Gwasanaeth wedi cytuno arnynt.
18. Sicrhau bod rheoli risg yn rhan annatod o unrhyw broses benderfynu, drwy sicrhau cydymffurfiaeth â Pholisi Rheoli Risg y Brifysgol.


	
Manyleb Person

	Meini Prawf Hanfodol:
Gwerthoedd:
· Tystiolaeth o ymfalchïo mewn darparu gwasanaethau ac atebion proffesiynol. 
· Y gallu i gydweithio mewn amgylchedd o gydraddoldeb, ymddiriedaeth a pharch i ddarparu gwasanaethau sy'n ceisio rhagori ar anghenion a disgwyliadau cwsmeriaid. 
· Tystiolaeth o ddarparu ymagwedd ofalgar at eich holl gwsmeriaid gan sicrhau profiad personol a chadarnhaol.
 Cymwysterau:
· Addysg i lefel gradd neu dystiolaeth o statws proffesiynol cymharol neu brofiad cyfwerth.

Profiad:
· Profiad o lunio cynllun prosiect manwl ar brosiect nad yw'n rhy gymhleth, ac yna ei reoli a’i fonitro i sicrhau y caiff y gweithgareddau eu cwblhau’n llwyddiannus i gyflawni’r targedau gofynnol o ran ansawdd, amserlenni a chyllidebau. 
· Profiad o nodi risgiau a chynllunio ymatebion, eu rhoi ar waith a'u monitro, mewn prosiect cymhleth.
· Profiad o reoli rhanddeiliaid ar brosiect nad yw'n rhy gymhleth, a dylanwadu arnynt.
· Tystiolaeth brofedig o gydweithio mewn amgylchedd addysg uwch.

Gwybodaeth a Sgiliau:
· Sgiliau trefnu ardderchog – y gallu i gynllunio ar y cyd ac yn effeithiol, cydlynu a monitro amrywiaeth o dasgau a/neu ddigwyddiadau ac amserlenni cymhleth o fewn cyfyngiadau adnoddau a dyddiadau cau.
· Sgiliau cyfathrebu a chyflwyno ardderchog ar lafar ac yn ysgrifenedig.
· Brwdfrydedd am ddarparu gwasanaeth o safon uchel, ac ymrwymiad i wneud hynny.
· Tystiolaeth o’r gallu i ddefnyddio eich menter eich hun, bod yn rhagweithiol a datrys problemau.
· Y gallu i gyfrannu'n weithredol at dîm a chymhelliant i weithio heb oruchwyliaeth.
· Lefel uchel o sgiliau TG, ynghyd â gwybodaeth drylwyr am systemau Microsoft Office, gan gynnwys Word, Excel a PowerPoint.

Meini Prawf Dymunol:
· Gwybodaeth weithredol ddangosadwy o ymgysylltu â rhanddeiliaid yn effeithiol.
· Ymwybyddiaeth ac ychydig o ddealltwriaeth o ysgogwyr strategol a gweithredol, a gofynion creiddiol ymchwil mewn addysg uwch, yn enwedig y rhai hynny sy'n ymwneud ag effaith ymchwil.
· Profiad o weithio mewn amgylchedd addysg uwch ac o ymdrin â rhanddeiliaid mewn amgylchedd sefydliad addysg uwch.
· Parodrwydd i deithio i gwrdd â chleientiaid a rhanddeiliaid eraill mewn lleoliadau gwahanol yn y DU. 
· Tystiolaeth o ymrwymiad i ddatblygiad proffesiynol personol a gyrfaol.
· Y gallu i gyfathrebu yn Gymraeg.


	Lefel Iaith Gymraeg
	
Lefel 1 – 'ychydig' – ynganu geiriau Cymraeg Gallu ateb y ffôn yn Gymraeg (bore da/pnawn da). Gallu defnyddio geiriau ac ymadroddion pob dydd syml iawn (diolch, os gwelwch yn dda, etc.). Gallwch gyrraedd Lefel 1 drwy gwblhau cwrs hyfforddiant un awr.

Am ragor o wybodaeth am Lefelau'r Iaith Gymraeg, gweler tudalen we’r Asesiad o Sgiliau Iaith Gymraeg, sydd ar gael yma.

	Gwybodaeth Ychwanegol
	Ymholiadau anffurfiol: Yr Athro Simon Dymond (s.o.dymond@abertawe.ac.uk) 

